
РЕПУБЛИКА МАКЕДОНИЈА

МИНИСТЕРСТВО ЗА ФИНАНСИИ

ЦАРИНСКА УПРАВА   
01.10.00.УП.001.02-ОБ.13.02
01.10.00.УП.001.02-ОБ.13.02

ЗАПИСНИК бр.4/2013
од одржан состанок на Советодавното тело
На ден 30.04.2013 година, Советодавното тело одржа редовен состанок во просториите на Царинската управа со почеток во 11:00 часот, со претставници од:

· Царинска управа на Република Македонија

· МАКАМТРАНС,

· СИЗ Македонија ообраќај - АМЕРИТ,

· Групацијата на шпедитери и логистички оператори - МИФА
· Стопанската комора на РМ,

· Стопанска комора на Северозападна Македонија
· Сојузот на стопански комори на РМ
· Министерството за информатичко општество и администрација и 
· Кабинетот на заменик претстдателот ва ВРМ задолжен за економски прашања
со следниот Дневен ред:

1. Усвојување на записникот бр.3/2013 од одржаниот состанок на 21.03.2013 година
2. Разгледување на заклучокот број 21 од 118 –тата седница на Владата на РМ кој се однесува на постапката на извоз на производи со мала вредност, како и спроведување на постапката при увоз на мали пратки
3. Презенирање од страна на претставниците на деловната заедница на проблемите со кои се соочуваат при примената на нетарифните мерки и бариери при увоз и извоз, а за чија примена е надлежна Царинската управа и другите државни органи и изнесување на предлог решенија за нивно решавање и олеснување на процедурите
4. Презентирање на порталот ЕНЕР од страна на претставници на МИОА

5. Разно
Состанокот го водеше заменик координаторот на СТ, Драган Ивановски.

По првата точка беше разгледан и усвоен записникот од редовниот состанок одржан на 21.03.2013 година и беше дискутирано околу степенот на реализација на донесените заклучоци.
Во однос на донесените заклучоци од страна на деловната заедница беше побарано:

· организирање  обука за царинските службеници за примената на Законот за договори во патниот сообраќај во текот на мај или јуни
· на наредниот состанок да се пристапи кон проширување на Советодавното тело со  Германската стопанска комора и здружението „Исток“, како што беше изгласано на состанокот одржан на 23.09.2011. 
· Царинската управа да ја разгледа можноста за укинување на месната надлежност во Насоката за царинење на моторни возила, односно месната надлежност да биде опционална, а не задолжителна.

По втората точка, претставникот на МИОА го образложи  заклучокот број 21 од 118 –тата седница на Владата на РМ кој се однесува на постапката на извоз на производи со мала вредност, како и спроведување на постапката при увоз на мали пратки. Ова претставува една од мерките на спроведување на Регулаторната гилотина, а целта е да се информира деловната заедница за мерката за намалување на  цената на услугата која ја наплаќаат царинските декларанти за изготвување и поднесување на царинска декларација за извоз на мали пратки кои претставуваат нарачки направени преку интернет продажба. Претставникот на Асоцијацијата на шпедитери и логистички оператори се обврза да го информира членството за оваа мерка и да предложи намалување на цените со цел да се помогне на ова поле. Од дискусијата по оваа точка произлезе потреба Царинската управа да ја информира јавноста за царинската постапка при увоз и извоз на мали пратки, преку објавување на прописите и соодветна информација на интернет страната на Царинската управа. Од оваа точка произлезе следниот: 
ЗАКЛУЧОК: Царинската управа до крајот на Мај 2013 да подготви информација за начинот на увоз и извоз на мали пратки преку пошта и со примена на усна царинска декларација и истата да ја објави на интернет страната на Царинската управа.
По третата точка,  заменикот координатор на СТ ги повика присутните писмено да ја информираат Царинската управа за проблемите со кои се соочуваат при примената на нетарифните мерки и бариери при увоз и извоз, а за чија примена е надлежна Царинската управа.  По оваа точка беше дискутирано за големиот број на дозволи и одобренија кои се бараат при влез на царинското подрачје на Република Македонија дури и за стоки кои само транзитираат низ државата, а исто така и за стоки кои се наменети за повторен извоз. Исто така беше посочено дека досега не е остварен  контакт со  претставниците на СТ кои беа номинирани во работната група за унапредување на EXIM. Од оваа точка произлезе следниот: 
ЗАКЛУЧОК: Претставниците на деловната заедница да достават писмено произнесување за нетарифните бариери со кои се соочуваат при спроведувањето на царинските постапки до средината на Мај 2013 година. Надлежните организациони единици на Царинската управа да ги направат потребните контакти со претставниците на СТ, кои се номинирани во работната група за унапредување на  EXIM.
По четвртата точка, претставникот на МИОА го презентираше Порталот за ЕНЕР (Единствен национален регистар на прописи) кој претставува електронски систем кој содржи постојни прописи, предлог закони во фаза на подготовка и проценка на влијанието на регулативата. Порталот е наменет за електронско информирање на граѓаните и невладините организации , деловните субјекти  и министерствата.Исто така Порталот е наменет за вклучување на јавноста во подобрување на предлог законите, во нивното креирање со цел поголема транспарентност и поттикнување на учеството на јавноста  при подготовка на законите.

По петтата точка, беше разговарано за актуелни прашања и проблеми од царинското работење, посебно околу изрекувањето и наплатата на мандатни казни од страна на царинските  службеници во царинските испостави за стоково царинење, за грешки во царински декларации од кои произлегува дополнителна наплата на царински долг во многу мал износ. 
Наредниот редовен состанок на Советодавното тело ќе се одржи на 30.05.2013 година.

                                                                                                           Координатор,

                                                                                                      Методи Мицевски

Бр. 10-000595/13-0008
Скопје, 13.05.2013

